
тəуекелдеріне ұшырайтын салаларды анықтауға болады. Мониторинг 
барысында сондай-ақ осы көрсеткіштің ДТ кезіндегі серпінін талдау қажет. 

Жүйенің тұрақтылығын бақылауды жəне рұқсат етілген мəндерден тыс 
тұрақтылық мəндерінің ықтимал шығарындыларын болжауды жүзеге асыра 
отырып, экономикалық жүйенің жұмыс істеу тиімділігін бақылау алгоритмін 
қамтамасыз ету.  

Экономикалық жүйенің тұрақтылығын қамтамасыз ету мəселесін шешуге 
жүйенің жұмыс параметрлерін белгілі бір тиімділік диапазонында ұстап тұруға 
мүмкіндік беретін элементтер, байланыстар мен процестер арасындағы 
динамикалық тепе-теңдік күйін сақтау идеясына негізделген тұрақтылықты 
басқарудың жаңа тұжырымдамасын қалыптастыру арқылы қол жеткізуге 
болады. Басқарудың жаңа тұжырымдамасы тұрақтылықты басқарудың арнайы 
контурын (ішкі жүйесін) бөлуді көздейді, онда сыртқы ортаның белгісіздігі мен 
серпінділігінің өсуі жағдайында экономикалық жүйелердің орнықтылық 
шекараларын талдау, бағалау жəне мониторингтеу рəсімі маңызды орын алуы 
тиіс. 

Еліміз тəуелсіздік алғаннан кейінгі кезеңде түрлі бағыттағы мəдени-саяси, 
əлеуметтік, экономикалық өзгерістердің жүзеге аса бастағандығы белгілі. 
Сондай түбегейлі өзгеріс еліміздегі туризмнің де кең көлемді жүзеге асуына жол 
ашты. Мемлекет басшысы Қасым-Жомарт Тоқаев «Сындарлы қоғамдық диалог 
– Қазақстанның тұрақтылығы мен өркендеуінің негізі» атты Жолдауында 
туризмнің, соның ішінде эко жəне этнотуризмнің дамуына ерекше көңіл бөлуді 
тапсырды.  

Дегенмен, Қазақстанда туристік дестинацияларды қалыптастырып, 
бəсекеге қабілетті ірі туристік орталықтар құруда кездесетін мəселелер де жоқ 
емес. Олар алдымен елдегі инфрақұрылымның жеткілікті деңгейде дамымауы, 

елдің туристік əлеуеті туралы нақты ақпараттардың əлемдік аренада таралмауы, 
сервистік қызмет көрсетуге маманданған кадрлардың жетіспеушілігі, 
орналастыру, тамақтандыру жəне т.б. туристік орталықтардағы басты 
нысандардың халықаралық сапа стандардтарына сай келмеуі секілді кедергілерді 
біріктіреді. Сондай-ақ, туристік дестинациялардың тұрақты даму қағидаларына 
сай құрылмауы да басты мəселе болып табылады.  

Туризм индустриясының басты элементі туристік дестинация болып 
табылады. Себебі, туристік агенттікке келген əрбір турист демалу нысанын 
территория көлеміне тəуелсіз таңдайды. Біріне – ол ел, басқаларға – аудан, 
үшіншілерге – нақты бір елді мекен болуы мүмкін. Сондықтан тұтынушының 
қызығушылықтарын назарға ала отырып, туроператор оларды нақты туристік 
дестинацияға бағыттауы қажет. БҰҰ жанындағы Бүкілəлемдік туристік 
ұйымның анықтамасына сəйкес, туристік дестинация турист кем дегенде 1 түн 
тұрақтайтын физикалық кеңістік. Дестинация оның нарықтық бəсекеге 
қабілеттілігін анықтайтын имидж бен түсінікке жəне дестинация менеджменті 
жүйесі анықтайтын физикалық жəне əкімшілік шектеулерге ие [1]. 

Тұрақты даму қағидаларына туризмнің экологиялық, экономикалық жəне 
əлеметтік-мəдени  аспектілері жатады, яғни осы үш аспект арасында баланс 
қалыптастыра отырып, туристік дестинацияның ұзақмерзімді тұрақты дамуына 
кепілдік беруге болады. Дегенмен, қазіргі таңда отандық туристік 
дестинациялардың басым көпшілігі ұзақмерзімді тұрақты даму қағидаларын 
елемей, барынша көп туристер тартуға күштерін салуда, бұл өз кезегінде сол 
жердің түпкілікті нашарлап, құлдырауына алып келуі мүмкін. Келушілер 
санының қарқынды өсуі жергілікті жер инфрақұрылымы мен қоршаған ортаға 
кері əсерін тигізіп қана қоймай, туризмнің жүйесіз дамуына себеп болады, ал 
оның салдары белгілі бір деңгейде елеусіз қала бермек.  

Нəтижесінде қысқа мерзімді «сəттілікке» жергілікті жер тұрғындары, 
экожүйе, жабайы табиғат пен мəдени ресурстардың бүлінуі есебінен қол 
жеткізіледі. Сəйкесінше дестинация өзінің тартымдылығын жоғалтады. 
Сондықтан, дестинацияларды жобалау барысында келушілер санын арттыруға 
басты назар аударудың орнына туризмнің қоршаған орта мен қоғамға тигізетін 
ұзақмерзімді əсерін қарастыру керек. Қысқаша айтқанда, «туризмнің бүгінгі 
дамуы ертеңгі елдің əл-ауқатына қалай əсер етеді?» деген сұраққа жауап 
іздеуіміз қажет. 

Туризм əлемдегі ең ластаушы салалардың бірі болып табылады. Мысалы, 
ол жаһандық парникті газдар шығындарының 8 пайызын өндіреді [2]. Ал 
бүкілəлемдік жылынудағы туризмнің үлесі 12,5%, сондай-ақ, қоршаған ортаға 
жылына 35 миллион тоннадай қалдықтар шығарады [3]. Тек бір туристі бір 
тəулікке орналастыру үшін кететін су шығыны орта есеппен 300 литрді құрайды 
[3]. Технологиялық даму үдерісінің ресурстарды пайдалану мен қалдықтар 
санын азайтуға біртіндеп өзгеріс əкелуі екіталай [4]. Ал туристер саны жылдан 
жылға ұлғаюда, короновирустық шектеулер болған соңғы екі жылды есепке 
алмағанда, жалпы туризм индустриясының жыл сайынғы өсуі 5% [5]. 

Туризмнің қоршаған ортаға тигізер зияны туралы бірнеше онжылдықтар 
бойы жазылып келе жатыр. «Тұрақты туризм» журналының бірінші 

редакцияланған мақаласында редакторлар экологиялық тұрақты туризм туралы 
академиялық пікірталастардың алғашқыларынан бастап Криппендорф, Циммер, 
Глауберге (1988) дейін талдап, келесідей тұжырымдамалар жасайды: «Жақсы 
ниет пен идеализм өздігінен шынайы жетістікке жету үшін негіз бола алмайды» 
жəне «Туризммен айналысатын кез келген тұлға туризмнің барынша тұрақты 
формасын дамытуға үлес қосуды үйрену үшін жауапкершілік алады» [6]. 
Брамуэлл мен Лейн секілді ғалымдар 1993 жылдың өзінде туризмді барынша 
экологиялық таза етіп жобалау қажеттігін ерекше атап өткен болатын, ол кездегі 
халықаралық туристер саны бар жоғы 405 миллион адамды құрайтын. Арада 30 
жылдай уақыт өтті, қазіргі саяхаттаушылар саны жылына миллиардтаған адамды 
құрайды, ал аталған күрделі əрі амбицияға толы мақсатқа жету үшін 
практикалық бағыттағы тəсілдер қажеттілігі өзекті болып отыр.  

Тұрақтылыққа қол жеткізу үшін туристік дестинациялар сəйкесінше 
өздерінің тұрақты даму саясатын құрастыруы қажет [7]. Сонымен қатар, 
экологиялық жəне мəдени ресурстар туристік дестинацияларды дамытудың 
маңызды факторлары болып табылады, сондықтан бұл ресурстарды туризмді 
тұрақты дамыту саясаты мен дестинация менеджменті тұрғысынан 
жауапкершілікпен басқарып, дамыту керек [8]. Туристік дестинациялардың 
əлеуметтік жауапты тəжірибелері тұрақты дамуды қамтамасыз етеді [9]. Бұл 
зерттеу дамушы туризм мен тұрақты дамудың қиыншылықтарын зерделеуге 
мүмкіндік беретін танымал туристік дестинация Шортанды-Бурабайға 
бағытталады.   

Шортанды-Бурабай курорттық аймағы - Қазақстанның солтүстігінде, ел 
астанасы Нұр-Сұлтан жəне Көкшетау қалаларының арасында орналасқан. 
Бурабайдың аумағы – 5900 текше м., халқы 2022 жылдың басындағы мəліметтер 
бойынша 75355 адамды құрайды [10]. 

Шортанды-Бурабай курорттық аймағының табиғат кешендері тек 
Қазақстан Республикасының туристерін ғана емес, сонымен қатар таяу жəне 
алыс шет ел туристерін де қызықтырады: ол керемет табиғи-климаттық 
жағдайлары, бай емдеу-тынықтыру ресурстары мен тарихи-мəдени қоры, 
пайдалы географиялық орналасуы, трансмемлекеттік авиациялық, теміржол 
жəне автокөлік магистральдары бар курорттық жерлер. 

Шортанды-Бурабай курорттық аймағы (ШБКА) «Бурабай» мемлекеттік 
ұлттық табиғат паркі мен 350-ден астам демалыс жəне ойын-сауық орындарынан 
тұрады [11]. Аймақта 167 туристік нысан бар, оның ішінде 45 курорттық 
санаторийлер, 14 балаларды сауықтыру орталықтары бар. Соңғы статистикалық 
мəліметтер бойынша, 2020 жылы аймақта 623011 туристке қызмет көрсетілген. 
Келушілердің басым көпшілігі жексенбілік демалыс күндерін өткізуге келген. 
Сонымен қатар, курорттық аймақта орналастыру орындарының саны артуда, бұл 
бір реттік қызмет көрсету санын арттыруға мүмкіндік береді. Егер 2020 жылы 
311 қонақ үй жұмыс жасаса, 2021 жылы олардың саны 341 бірлікке жеткен [12]. 

Аймақ 2008-2017 жылдар аралығында еліміздегі туризм бойынша алғашқы 
арнайы экономикалық аймақ статусына ие болды. Қазіргі таңда жоспарлы 
«Бурабай» АЭА инфрақұрылымының құрылысы толықтай аяқталды. АЭА 
дегеніміз қызметтің басым түрлерін жүзеге асыру үшін арнайы экономикалық 

аймақтың арнайы құқықтық режимі қолданылатын (кейбір салықтықтардан 
босатылу, жер телімдерін жеңілдікпен алу, т.с.с.), дəл белгіленген шекаралары 
бар аудандар болып табылады.  

«Бурабай» АЭА территориясында шетелдік «Borovoe Tourism City» ЖШС 
қатысумен құны 14,1 млрд. теңге жоба жүзеге асырылды, нəтижесінде жаңа 216 
тұрақты жұмыс орындары ашылды, 2016 жылдың үшінші тоқсанына дейінгі 
салықтық түсімдер 0,9 млрд.теңгені құрады. Өндірілген тауарлар мен қызметтер 
көлемі 24,8 млрд.теңгеге жетті [13]. 

Шортанды-Бурабай курорттық аймағын дамытуға тартылған инвестиция 
жыл сайын артуда. Туристерді орналастыру мен сауда саласында қызмет ететін 
шағын жəне орта кəсіпкерліктер саны да оң динамика көрсетуде. Тек 2021 жылы 
ШБКА дамыту үшін 7.8 миллиард теңге бөлінген [14].  

Дeгeнмен, туризм саласының даму қарқыны аймақтың экологиясына кері 
əсерін тигізуде. Курорттық зонада жиі демалатын қарапайым саяхатшының өзі 
Бурабай көлдерінің жыл сайын таяздалып, тұнба басып жатқанын байқайды. Əрі 
бұл процесс қайтымсыз жəне табиғи үрдіс болып бара жатыр.  

 
Сурет-1. Қоғамдық экологиялық мониторингтің интерактивті картасы [15] 

 
Елдегі экологиялық мəселелер ауаның ластануымен тікелей байланысты. 

Ластану индексі бойынша Қазақстан əлемде 64 орында. Соңғы бес жылда 
ластану деңгейі бойынша тұрақты жоғары көрсеткішке ие қалалар: Нұр-Сұлтан, 
Ақтөбе, Қарағанды, Балқаш жəне Теміртау қалалары болса, Ақмола облысы 
бойынша көшбасшы – Шортанды-Бурабай курорттық зонасы. Республикалық 
деңгейде облыс орташа ластану көрсеткішіне ие, дегенмен аймақта ірі өнеркəсіп 
саны басқа облыстармен салыстырмалы түрде аз болып саналады. ШБКА-дағы 
қоршаған ортаның жай күйі мен ластану деңгейіне мониторинг жүргізуге 
арналған 3 бақылау бекеті бар. 2021 жылы бақылау нəтижелері Шортанды 
қалашығы мен Бурабай ауылының ластану деңгейін «жоғары» деп бағалады [16] 

Бурабай аймағындағы көлдерді демалыс зоналары мақсатында пайдалану 
көрсеткішінің артуынан туындаған антропогендік жүктеме эвтрофикация 

процесін жеделдетуде, яғни адами жəне табиғи факторлар əсерін судағы 
биогенді элементтердің артуы, нəтижесінде шөгінді заттар шамадан тыс 
көбейеді. Бурабай, Шортанды, Қарасу көлдерін экологиялық зерттеу нəтижелері, 
аталған көл суларының сапасы 3, 4, 5 кластық, яғни «орташа ластанған», 
«ластанған» жəне «лас» екенін көрсетті [17]. 

 
Сурет-2. Атмосфераға ластаушы заттар шығындыларының көлемі [15] 

 
Жоғарыдағы суретте 2015-2018 жж Бурабай аймағында асмосфераға 

ластаушы заттар шығындыларының көлемі берілген. Ауаға шығарылатын 
зиянды заттар көлемі салыстырмалы түрде төмендеу көрсеткішіне ие. 2015 ж 
ластаушы заттар шығыны 7500 тоннаны құраса, 2018 ж бұл көрсеткіш 5000 
тоннаға дейін азайған. Дегенмен, Шортанды-Бурабай курорттық аймағының 
экологиялық жəне санитарлық-гигиеналық ахуалы қазіргі таңда өте күрделі 
жағдайда қалып отыр жəне орын алған мəселелер, əсіресе ауа, су мен топырақ 
эрозиясы, шұғыл түрде шешімін табуды талап етеді. Мəселелердің туындау 
себебі аймақтағы туристік саланың қарқынды дамуымен түсіндірілуде, əсіресе 
жаздық туристік маусымда ағынды жəне ауыз суды тұтыну мөлшері күрт 
жоғарылайды. 

Сонымен қатар, туристік аймақтағы тұрмыстық қалдықтар мен 
қоқыстарды қайта өңдеу немесе жою мəселесінің де шешімі толық табылмаған. 
Көкшетауға жақын орналасқан қоқыс полигоны бұрыннан жеткіліксіз, оған қоса 
оның арнайы қоршауы жоқ. Сондықтан қоқысты түсіру ішінара аумақтан тыс та 
жүзеге асырылып жатады, қалдық түрлері бойынша сұрыпталмайды. Арнайы 
қорғаныс орман белдеулері мен бұталы қоршаулардың жоқтығынан полигонға 
іргелес жатқан ауылшаруашылық жерлерінің ластануы орын алуда. Бұл 
дегеніміз, осының бəрі кейіннен жаңбыр мен қар суымен ілесіп Бурабай 
көлдеріне сіңіп кететін топырақ.  

Жоғарыда тізбектелген экологиялық мəселелер шұғыл шешімін таппаса,  
рекреациялық ресурстары аймақтағы туристік саланы қарқынды дамытуға 
мүмкіндік беретін Шортанды Бурабай туристік дестинациясын жақын болашақта 
жоғалтып алуға септігін тигізуі мүмкін. Ал мəселелердің туындау себебін осы 
туризм индустриясымен байланыстырған болатынбыз. Яғни, туристік 

дестинацияны қалыптастырудың алғышарты ретінде экологиялық 
үйлесімділікке назар аударылмағандықтан болып отыр. Аймақтағы жергілікті 
халықтың негізгі табыс көзі туризм болғандықтан, саланы одан əрі тұрақты 
дамытуды қазірден қолға алу қажет.  

Қорытындылай айтсақ, туризм арқылы жаңа жұмыс орындарын ашу, 
экожүйенің сезімталдығын қорғау, мəдени дəстүрлерді жандандыру, жергілікті 
халықтың қажеттіліктерін қанағаттандыру үшін туристік дестинация 
көшбасшыларында туризмді дамыту мен жергілікті қажеттіліктер арасындағы 
тепе теңдікті қамтамасыз ететін жоспар болуы керек. Жоғарыда аталып өткен 
мəселелер туристік дестинацияларды ұйымдастыруда оларды экологиялық 
тұрғыдан жобалаудың өзектілігін көрсетеді. Бұл тақырып отандық туризм 
саласын дамытуға жаңа көзқарас қалыптастырып қана қоймай, ғылыми тұрғыдан 
тиянақты зерттеулерді талап етеді.  

Əлемдік экономикалық дамуындағы маңызды заңдылықтардың бірі 

болып, экономикалық өсудің өзара байланысы жəне ұлттық экономикадағы 
қызметтердің рөлін арттыру болып табылады. Дүниежүзілік мамандардың пікірі 
бойынша қызмет көрсету салысында туризмнің алатын орны ерекше екенін 
айтады. Туризмді дамытып қана қоймай тартымды өнім жасай отырып оны 
нарықта үйлесімді жылжыту арқылы, өңірдің əлеуетін жоғарлату стратегиясына 
бағыттауға болады.  

Бүгінгі таңда Қазақстан өңірлерінің бəсекеге қаблеттілігін арттыру 
мақсатында өңірдің тартымды бейнесін қалыптастыру арқылы, яғни өңірлік 
бренд құру үрдісін басты мақсатқа алып отыр. Мультипликативті əсерге ие 
туризм саласы  бүгінде ұлттық байлықты өсіру жəне халықтың өмір сүру 
деңгейін жақсарту факторы ретінде, қазіргі əлемдік экономиканың жоғары 
тиімді секторларының бірі ретінде анықталып отыр. 

Жалпы бренд  ұғымы ағылшын тілінен енген термин (brand – «клеймо») 
тұтынушылардың санасында тұрақты орныққан қызметке немесе өнімге деген  
ассоциациялардың жəне бағалаудағы пайымдаулардың  кешені деуімізге болады 
[1]. Мамандандырлған əдебиеттерде «бренд» ұғымына көптеген анықтамалар 
беріледі, себебі бұл ұғымды əр маман өз саласына сай етіп қарастырды, бірақ 
сайып келгенде  барлық анықтамалардың ортақ сипаты тұтынушылардың  тауар 
немесе қызмет туралы ақпарат беретін белгі ретінде қарастыруға болатынын 
айтып өткен жөн. 


